
Audioaren erreferentzia: ​JJ­43 Ex­en kluba 
Mailak: ​ B2­C1 
Funtzioak: ​futbol zaletasunari buruzko iritzia eman, nork bere taldearen alde hitz egin, bestearena 
arbuiatu 
Adierazpide linguistikoak ​: lexikoa ​( Reala, Athletic, futbol, partida, talde, zale, harrobi, …) ­koa izan 
­rako sarrerak, ­n egonda egon, ­ren eragina izan, ­(r)ekiko  

Azken ekintza: ​Futbol­taldeen jarraitzaileen arteko lehiari buruzko iritzia eman taldean. 
 

 

EGITEKOAK 

1­Ikasgelara etorri aurretik egitekoa

1.1 Zer gertatu da? 
Entzungo duten audio­pasartearen gaiari hurbilpen gisa, Realaren eta Athleticen arteko lehian 
oinarritutako “Tuneleko zaplaztekoa” txistearen bertsioan zer gertatu den asmatu eta euren hipotesiak 
ekarri behar dituzte.  
 

Testua erabili zuzenketarako:  
Tuneleko zaplaztekoa 
Treneko bagoi batean elkarren aurrez aurre eserita doaz 
neska beltzaran mardul bat, ile hori bikain bat, realzale bat 
eta Athleticzale bat. Bat­batean trena tunelean sartu da 
eta bagoia dena ilunpetan gelditu da; orduan ikaragarrizko 
zaplazteko hotsa entzun da: ZAPLA!!! 
Trenak tunela igaro eta berriro argia etorri da. Lau 
bidaiariak isilik, bakoitza bere kasa pentsatzen ari da, zer 
gertatuko zen aurreko tunelean. 
 
 

Neska beltzaranak pentsatu du: “seguru nago Athleticzaleak eskua sartu diola ile horiari eta honek 
egundoko zaplaztekoa eman diola”. 
Neska ile horiak pentsatu du: “seguru nago Athleticzaleak eskua niri sartu nahiko zidan eta deskuiduz 
morenari sartu dio eta honek egundoko ostia eman dio”. 
Realzaleak pentsatu du berekiko: “seguru nago Athleticzale kabroiak eskua sartu diola ile­horiari. 
Ile­horiak pentsatu du ni izan naizela eta sekulako ostia eman dit”. 
Eta Athleticzaleak pentsatzen du: “ea laster iristen den hurrengo tunela eta ematen diodan beste 
ostia bat Realzaleari”. 

 
2­ Ikasgelan amaitu ondoren egitekoak. 
Elkarrizketan futbolari buruz esan dutena laburbiltzen duen testuan falta diren moldeak eta egiturak 
erabiliz, hutsuneak betetzeko ariketa. 

1- Entzun aurretik 
1.2 Txistea 

Talde txikitan  jarduerako txistean gertatutakoa azaltzeko hipotesiak partekatuko dituzte. Ondoren, 

talde handirako jatorrizko bertsioa irakurri:  

Zuzenketa:  
Neska beltzaranak pentsatu du: ​ “seguru nago Athleticzaleak eskua sartu diola ile horiari eta honek 
egundoko zaplaztekoa eman diola”. 

Neska ile horiak pentsatu du: ​ ​“seguru nago Athleticzaleak eskua niri sartu nahiko zidan eta deskuiduz 
morenari sartu dio eta honek egundoko ostia eman dio”. 

Realzaleak pentsatu du berekiko: ​ ​“seguru nago Athleticzale kabroiak eskua sartu diola ile­horiari. 
Ile­horiak pentsatu du ni izan naizela eta sekulako ostia eman dit”. 

Eta Athletic­zaleak pentsatzen du: ​ ​“ea laster iristen den hurrengo tunela eta ematen diodan beste 
ostia bat Realzaleari”. 

1.3 Futbolerako grina 

Elkarrizketan futbol zaletasunari buruz hitz egingo dutenez, ikasleek zein hitz erabiliko dituzten 

aurreikusiko dute, binaka. Lehen entzunaldian, zeintzuk erabili dituzten egiaztatuko dituzte. 

Zuzenketa:​ futbolzale, harrobia, futbol­zelaia, jokalari, talde 

2- Entzun bitartean 

2.1 Futbolzaleak 

Elkarrizketan aipatu diren pertsonak zein futbol taldeko jarraitzaileak diren markatu behar 

dute. Ikaskidearekin partekatuko dute emaitza.   
 

 Jon Jone Zuriñe Niko Oskar Joneren aita 

Realzalea x  x x   

Atletikzalea  x    x 

Eibarzalea      x 

ez du esan     x  

2.2 Futbolari buruz 

Futbolari buruz esan dituzten baieztapenak zein talderi dagokion adierazi behar 

dituzte. 
 

 Reala  Athletic 

Talde horren zalea izatea kriterioduna izatea da x  

Talde hori ikustea ez litzateke ezta Brad Pittekin ere joango  x  

Ez da sekula izan talde horren futbol zelai berrian  x 

Familia osoa elkarrekin joaten da talde horren partidak ikustera  x 

Beste taldearen harrobia da x  

Futbola baino gehiago den  taldea da  x 

Euskal Herriko Real Madrid da  x 

Euskaldun guztiak talde horretakoak omen dira sakonean  x 

Talde horren elastikoak erosten ditu familiak  x 

Talde horren ospakizun ontzia alokatuko lukete ezkontzarako   x 

 

2.3 Hamar urte barru 

Futbolaz gain, Jon eta Jone euren arteko harremanari buruz aritu dira. Gaia “hamar urte barru” 

gerta daitekeenari buruzko aipamenarekin hasi da.  Zer ulertu duten komentatuko dute ikaskidearekin. 
Ondoren, talde handian partekatu eta alderatu.  
Jon eta Jone aspaldian bikote izanda eta orain elkarrekin daudenez, agian etorkizunean Jone bere 
senar ohiarekin berriro elkartuko dela eman dio aditzera Jonek ironiaz. Bukaeran jakin dugunez, Jonek 
bien arteko harremana zein unetan dagoen jakin nahian zebilen.   

3. ENTZUN ONDOREN 

3.1 futbol zaleen arteko lehia 

  ​Jon eta Joneren arteko futbol lehia aitzakiatzat hartuta, ikasleek euren iritzia emango dute. 
Horretarako hainbat galdera dituzte eta gainera, futbol­zaleen artean gertatu ohi diren hainbat egoera 
azaltzeko irudiak. Adibideari erreparatuz, euren iritzia eraiki dezatela eta ondoren besteekin partekatu.  
Galderak: 

● Zer iruditzen zaizu talde ezberdinetako jarraitzaileen artean lehia egotea? 
● Ulertzekoa da?  
● Zentzugabekeria da?  
● Non dago muga? 

 
 
 

BAKARKA EGITEKO ARIKETA 
 
Osatu  elkarrizketan futbolari buruz esan dutena  beheko hitz eta moldeak egoki erabiliz: 
 

­ ­rako sarrerak 
­ zale amorratua 
­ ­k bost axola 
­ ­n egonda dago 
­ ­koa izan 
­ ­ren eragina izan 

­ partida 
­ ­(r)ekiko zaletasuna 

 
Jonek Realaren hurrengo partida ​rako sarrerak ​ eskaini dizkio Joni. Dirudienez, Zuriñe bere idazkaria, 
Real ​zale amorratua ​ da eta dozena erdi sarrera eraman ditu bulegora. Joneri futbola ​k bost axola ​ dio 
baina garbi dauka ez litzatekeela sekula joango Realaren ​partida ​ bat ikustera. Bera Athleticekoa da eta 
San Mamese ​n egonda dago ​ aitarekin. Dena dela, ez da oraindik izan ​futbol­zelai ​ berrian. Jonek adarra 
jo dio Athleticoa izatearen kontuarekin, baina Jone ez da isilik gelditu eta euskaldun guztiak bezala, 
sakonean bera ere Athletic ​ekoa dela​ erantzun dio. Jonek jakin nahi izan du Niko zein taldetakoa den eta 
Jonek, lotsatuta, Realekoa dela aitortu dio, hori bai, garbi omen dago Nikoren Reala ​rekiko zaletasuna 
eskola​ren eragina ​ dela bakarrik.  

 
 
 
TRANSKRIPZIOA 
JONE:     Aizu Jon, zuk ezagutzen al duzu Errealeko partida ikustera joan nahi duen baten bat? 
JON:    Eh?  Ba horrela bat­batean.. 
JONE:    Gaur Zuriñek bulegoan dozena erdi sarrera utzi ditu hurrengo partidarako. 
JON:    Zuriñek? Gure Zuriñek? 
JONE:    Bai, ez zenekien? Forofo hutsa da, uste dut peña horietako batean sartua dagoela. 
JON:    Kriteriodun neska bai, Errealekoa. 
JONE:    Bueno, ba esandakoa norbait ezagutzen duzu? 
JON:    Eta zergatik ez gara joaten elkarrekin? 
JONE:    Futbolera? Elkarrekin? 
JON:    Nahi baduzu Zuriñerekin trioa egin dezakegu. 
JONE:   Begira, Jon ez ezazu gaizki hartu, baina ni Erreala ikustera ez nintzake ezta Brad Pittekin 
joango. 
 
JON:    Eta San Mamesera? 
JONE:    Egonda nago San Mamesen. 
JON:    Berrian ere bai? 
JONE:    Berrian ez. Aitak oraindik ez gaitu eraman katedral berrira. 
JON:    Ah klaro, ahaztua nuen Athletic zaleak familiarekin joaten zaretela mezetara. 
JONE:    Uste dut gainera kosta egingo zaigula aurten behintzat hara joatea, aita orain Eibarrekin 
emozionatuta (hunkituta) dabil eta. 
JON:    Ah klaro, nola ez, bere herriko taldetxo kuttuna eta zu? 
JONE:    Niri badakizu, futbolak bost, baina beti Athletic zalea. 
JON:    Athletica futbolaz haratago dagoela eta guzti hori esan behar al didazu orain? 
JONE:    Zertarako esan, badakizu eta. 
 
JON:    Niretzat Athletica Euskal Herriko Real Madril besterik ez da, jakin ezazu hori (dezazula). 
JONE:    Nik dakidan gauza bakarra da, zu ere sakonean atletikekoa zarela, euskaldun guztiak bezalaxe 
JON:    Bai klaro, erreala zuen kantera (harrobia) besterik ez delako ezta? 
JONE:    Halako zerbait bai, aizu futbolaz hitz egiten jarraitzeko asmoa duzu? 
JON:    Ui hara, eta orain gainera harroxka jarri zara. 

JONE:    Nik nahikoa daukat Zuriñerekin bulegoan, orain falta zitzaidana da zurekin ere futbolaz hizketan 
pasatzea egun osoa. 
JON:    Ba esango nizkizuke pare bat gauza atletiki buruz. 
JONE:    Ba aizu, nahi baduzu emango dizut Oskarren telefonoa eta esaizkiozu berari, hura ere futbolero 
nekagarri horietakoa da eta. 
 
JON:    Eta Niko zer taldetakoa da? 
JONE:    Familia guztiak Atletikeko elastikoak eta abar erosi dizkio beti 
JON:    Baina berari zer talde gustatzen zaio? 
JONE:    Ez dakit, ez zait inporta. 
JON:    Errealekoa da ezta? 
JONE:    Jajaj bai. Gehiago gustatzen zaio, eskolaren eragina edo izango da edo koloreena. 
 
JON:    Pasaidazu zure ex horren zenbakia. 
JONE:    Oskar du izena. 
JON:    Niretzat zure ex­a da, pasa bere telefonoa. 
JONE:    Zertarako? 
JON:    Pasako zenidala esan didazu lehen 
JONE:    Baina txantxetan esan dizut, ez dauka zentzurik 
JON:    Nola ezetz? 
JONE:    Arraroa da zuk nire ex­aren telefonoa eskatzea 
JON:    Bueno, zure ex­en klubekoak gara biok, badugu zerbait komunean. 
JONE:    Batzuetan zuk uste duzuna baino gehiago... 
JON:    Nork daki, akaso hamar urte barru berari tokatzen zaio berriro zurekin egotea 
JONE:    Horrek ez du graziarik Jon... 
 
W­JON: Aupa Jone 
W­JONE: Zer nahi duzu ex? 
W­JON: Lehen tokatzearen kontu hori esan dizut, zurekin egotea loteria tokatzea bezalakoa delako. 
W­JONE: Ia klaro konpondu ezazu orain. Ni ez natzaio inori tokatzen, nahi dudanarekin nago. 
W­ JON: Orduan horrek esan nahi du ofizialki nobioak (ezkongaiak) garela? Ezkontza datak bilatzen has 
gintezke? 
W­ JONE: jajajaja Ez hasi orain horrekin, pelma! 
W­JON: Nahi baduzu gabarra alokatu dezakegu gure ezkontzarako 

